
ᐊᕙᑎᓕᕆᔨᒃᑯᑦ ᑎᑎᖃᐅᑎᖏᓐᓂ 11MN034 

ᔪᓚᐃ 2, 2014 

 

ᐹᓪ ᑲᓇᔪᖅ, ᐃᒃᓯᕙᐅᑕᖅ  

ᑲᖏᖅᖠᓂᐅᑉ ᐊᖑᓇᓱᒃᑎᖏᑕ ᑲᑎᒪᔨᖏᓐᓂ  

ᑎᑎᖃᐅᓯᕕᐊ 194 

ᑲᖏᖅᖠᓂᖅ, ᓄᓇᕘᒻᒥ  X0C 0G0 

 

ᐊᐅᓚᖅᑎᑕᐅᔪᖅ ᑎᑎᖃᑎᒍᑦ ᐊᒻᒪ ᖃᕆᑕᐅᔭᒃᑯᑦ ᐅᕗᖓ:  rankinhto@qiniq.com    

 

ᐅᖃᐅᓯᓕᒃ: ᑐᓴᖅᑎᑦᓯᓂᖅ ᓄᓇᕘᒥ ᐊᕙᑎᓕᕆᔨᒃᑯᑦ ᐊᖏᕐᓂᖓᑦ ᑲᖏᖠᓂᐅᑉ ᐊᖑᓇᓱᒃᑎᑦ 

ᑲᑎᒪᔨᖏᑕ ᑐᒃᓯᕋᐅᑎᖓᓐᓂᒃ ᐅᖃᖃᑕᐅᔪᒪᓂᕐᒧᑦ ᑭᖑᓪᓕᕐᒥ ᑐᓵᓂᐅᓂᐊᖅᑐᒻᒥ 

ᐋᒡᓃᑯ ᐅᔭᕋᒃᑕᕆᐊᖏᑕ ᑕᓯᕐᔪᐊᕐᒥ ᒎᓗᓯᐅᕐᓂᖓᓄᑦ ᐱᓕᕆᔪᒪᓂᖓᓐᓄᑦ   

 

ᑎᑎᕋᕐᕕᒋᕙᒋᑦ ᐹᓪ ᑲᓇᔪᖅ: 

 

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᖃᐅᔨᓴᓚᐅᕐᒪᑕ ᑐᒃᓯᕋᐅᒻᒥᒃ ᐅᖃᖃᑕᐅᔪᒪᓂᕐᒧᑦ 

ᐊᕙᑎᓕᕆᔨᒃᑯᓐᓄᑦ ᑐᓂᔭᐅᓚᐅᖅᑐᒧᑦ ᔫᓐ 24, 2014 ᐅᑯᓇᖓᑦ ᐊᕿᒋᖅ ᐊᖑᓇᓱᒃᑎᑦ ᑲᑎᒪᔨᖏᑕ. 

ᑐᒃᓯᕋᐅᑦ ᑕᐅᑐᒃᖢᒍ ᑕᑕᑎᐊᓂᑦᑎᐊᖅᓯᒪᖕᒪᑦ, ᐊᕙᑎᓕᕆᔨᒃᑯᑦ ᐃᓱᒪᓕᐅᖅᓯᒪᓕᖅᐳᑦ 

ᖃᓄᐃᓕᐅᕈᑎᒃᓴᑦ ᐊᑐᕆᐊᖃᖅᑐᑦ ᓈᒻᒪᖕᒪᑕ ᑎᑎᕋᖅᓯᒪᓂᖓᓂ s. 22.2 ᐊᕙᑎᓕᕆᔨᒃᑯᑦ 

ᖃᓄᐃᓕᐅᕐᓂᖏᑕ ᒪᓕᒐᖏᓐᓂ ᐊᒻᒪ ᑭᖑᓪᓕᕐᒥᒃ ᑐᓴᖅᑎᑦᓯᓂᕐᒥ ᑐᓵᓂᐅᓂᐊᖅᑐᒻᒥ ᑕᓯᕐᔪᐊᕐᒥ 

ᒎᓗᓯᐅᕐᓂᕐᒧᑦ ᐱᓕᕆᐊᖑᓂᐊᖅᑐᒥ ᑐᓴᒐᒃᓴᒻᒥ ᔪᓐ 4, 2014.   

 

ᐊᕙᑎᓕᕆᔨᒃᑯᑦ ᖃᐅᔨᓴᓚᐅᕐᒪᑕ ᑐᒃᓯᕋᐅᒻᒧᑦ ᐅᖃᖃᑕᐅᓂᕐᒥᒃ, ᐊᕙᑎᓕᕆᔨᒃᑯᑦ 

ᐃᓱᒪᓕᐅᓚᐅᖅᐳᑦ ᑎᑎᖃᑦ ᑐᓂᔭᐅᓯᒪᔪᑦ ᐅᑉᓗᒥᒻᒧᑦ ᓈᒻᒪᑎᐊᕐᒪᑕ ᑐᓴᒐᒃᓴᐅᔪᑦ ᑐᓂᔭᐅᓯᒪᔪᑦ 

ᐊᕙᑎᓕᕆᔨᒃᑯᓐᓄᑦ ᑐᓵᓂᐅᓂᐊᖅᑐᒧᑦ ᑭᖑᓪᓕᕐᒥᒃ. ᐃᓱᒪᒋᑉᓗᒍ, ᑎᑎᕋᖅᓯᒪᓂᖓᓐᓂ s. 22.3(d), 

ᐊᕙᑎᓕᕆᔨᒃᑯᑦ, ᑎᑎᖃᑯᑦ ᑕᕘᒻᓇ, ᑐᓴᖅᑎᑦᓯᕗᑦ ᐃᓕᖕᓂᒃ ᐊᒻᒪ ᐊᓯᖏᓐᓂᒃ ᑎᒥᐅᔪᓂᒃ 

ᖃᐅᔨᓴᕐᓂᐅᓂᐊᖅᑐᒧᑦ ᐊᕙᑎᓕᕆᔨᒃᑯᑦ ᐊᖏᖅᓯᒪᖕᒪᑕ ᑐᒃᓯᕋᐅᒻᒥᒃ ᐅᖃᖃᑕᐅᔪᒪᓂᕐᒧᑦ.   

 

ᑎᑎᕋᖅᓯᒪᓂᖓᓂ ᑐᓴᖅᑎᑎᑦᓯᔪᒻᒥ ᑭᖑᓪᓕᕐᒥᒃ ᑐᓵᓂᕐᒥ, ᐱᓕᕆᐊᖑᓂᐊᖅᑐᖅ ᑎᒥᐅᔪᓄᑦ 

ᐅᖃᖃᑕᐅᔪᒪᔪᓄᑦ, ᑐᓂᓯᓗᑎᒃ ᑎᑎᕋᖅᓯᒪᔪᒥᒃ ᐊᕙᑎᓕᕆᔨᒃᑯᓐᓄᑦ ᓯᕗᓂᖓᓂ ᔪᓚᐃ 21, 2014.  

ᐊᕕᒃᓯᒪᓂᖓ A ᖃᓄᐃᓕᐅᕈᑕᐅᓂᐊᖅᑐᓂᒃ ᑎᑎᕋᖅᓯᒪᔪᖅ ᑎᑎᖃᑦ ᑐᓂᔭᐅᓂᐊᖅᑐᑦ 

ᐃᓕᖓᓂᖏᓐᓂᒃ ᐅᖃᕆᐊᖅᑐᕐᓂᐊᖅᑐᓄᑦ, ᓇᓗᓇᐃᖅᓯᒪᔪᑦ ᑎᑎᖃᓐᓂ ᑕᓯᕐᔪᐊᕐᒥ 

ᐅᔭᕋᖕᓂᐊᕈᒪᔪᑦ ᑎᑎᖃᖁᑎᖏᓐᓂ ᐅᑉᓗᖃᖅᑐᒻᒥ ᒦ 21, 2014.  ᐊᕙᑎᓕᕆᔨᒃᑯᑦ ᑲᑎᒪᔨᖏᑦ 

ᓂᕆᐅᖕᓂᐊᖅᐳᑦ ᑐᒃᓯᕋᐅᑎᑉ ᑐᓂᓯᓂᐊᕐᓂᖏᓐᓂᒃ ᑎᑎᖃᓂᒃ ᒪᓕᒡᓗᑎᒡᓗ ᒪᓕᖁᔭᐅᓯᒪᔪᓂᒃ 

ᓇᓗᓇᐃᖅᓯᒪᔪᓂ ᐊᕕᒃᓯᒪᓂᖏᓐᓂ A.  

 

ᓇᓗᓇᐃᓚᐅᖅᓯᒪᔪᖅ ᑎᒥᐅᔪᓄᑦ, ᑭᖑᓪᓕᖅ ᑐᓵᓂᖅ ᐃᖏᕋᑎᑕᐅᓂᐊᖅᑐᖅ ᐊᕙᑎᓕᕆᔨᒃᑯᑦ 

ᑲᑎᒪᑎᑦᓯᓂᕐᒧᑦ ᒪᓕᒐᖏᑦ ᒪᓕᒃᑕᐅᓗᑎᒃ ᐊᒻᒪ ᐊᕙᑎᓕᕆᔨᒃᑯᑦ ᓯᕗᓂᖓᓂ ᑐᓵᓂᐅᑉ 

ᐃᓱᒪᓕᐅᕈᓯᖓᓐᓂᒃ, ᑖᒻᓇ ᐱᓕᕆᐊᕆᔭᐅᓂᐊᖅᑎᓪᓗᒍ. ᑭᖑᓪᓕᖅ ᑐᓵᓂᖅ ᑲᔪᓯᑎᑕᐅᓂᐊᖅᑐᖅ 

ᐊᕙᑎᓕᕆᔨᒃᑯᑦ ᑲᑎᒪᔨᖏᑕ ᐃᒃᓯᕙᐅᑕᖓᓐᓄᑦ ᐊᒻᒪ ᑲᑎᒪᔨᖏᓐᓄᑦ, ᐃᑲᔪᖅᑕᐅᓗᑎᒃ 

ᐱᓕᕆᔨᖏᓐᓄᑦ ᐊᒻᒪ ᒪᓕᒐᓕᕆᔨᖏᓐᓄᑦ ᐊᑐᕆᐊᖃᕐᓂᖅᐸᑦ.   

 

ᐅᔨᕆᓂᐊᖅᐸᓯ ᑭᖑᓪᓕᕐᒥ ᑐᓵᓂᕐᒥ ᐊᕙᑎᓕᕆᔨᒃᑯᑦ ᐋᕿᒃᓯᓂᐊᕐᒪᑕ ᑕᑯᔭᖅᑐᕐᓂᕐᒥᒃ 

ᐅᔭᖃᑉᓂᐊᕐᕕᐅᓂᐊᖅᑐᒻᒥᒃ ᓴᓇᑕᐃᓕᐅᕈᓯᕐᒥ, ᐊᐅᒍᔅ 23.  ᐃᓚᐅᓂᐊᖅᑐᑦ ᑕᒪᕐᒥᒃ ᑐᓵᓂᕐᒥ 

ᑭᖑᓪᓕᕐᒥ ᐃᓚᐅᖁᔭᐅᓂᐊᖅᐳᑦ ᑕᑯᔭᖅᑐᕐᓂᕐᒥᒃ ᐊᒻᒪ ᐊᕙᑎᓕᕆᔨᒃᑯᑦ ᓇᓗᓇᐃᑲᓂᕐᓂᐊᖅᐳᑦ 

ᑲᑎᒪᔪᑕᐅᓂᐊᖅᑐᓂᒃ, ᖃᓄᐃᓕᐅᕐᓇᐅᓂᐊᖅᑐᓂᒃ ᐱᓕᕆᐊᖑᓂᐊᖅᑐᓂᒡᓗ ᑕᑯᔭᖅᑐᕐᓂᕐᒥ 

ᐅᑉᓗᑦ 30 ᓯᕗᓂᖓᓂ ᑕᑯᔭᖅᑐᕐᓂᐅᓂᐊᖅᑐᑉ. 

 

ᐊᐱᖁᓯᒃᓴᖃᕐᓂᕈᑉᓯ ᑎᑎᕋᖅᓯᒪᔪᒥᒃ ᑐᓂᓯᓂᕐᒧᑦ ᐃᓚᐅᓂᕐᒧᓪᓗ ᑭᖑᓪᓕᕐᒥ ᑐᓵᓂᕐᒥ ᑕᓯᕐᔪᐊᕐᒥ 

ᒎᓗᓯᐅᕐᓂᕐᒧᑦ ᐱᓕᕆᐊᖑᓂᐊᖅᑐᒻᒥ, ᑐᓴᖅᑎᑦᓯᓂᐊᖅᐳᓯ ᐊᒫᓐᑕ ᕼᐋᓐᓴᓐᒥᒃ, ᑐᑭᒧᐊᒃᑎ, 

ᖃᓄᐃᓕᐅᕈᑎᒃᓴᓄᑦ ᐱᓕᕆᐊᖑᔪᓂᒃ, ᐅᖃᓘᑎᖓ (867) 983-4615 ᖃᕆᑕᐅᔭᒃᑯᓘᓐᓃᑦ 

ᑎᑎᕋᕐᓗᓯ ᐅᕗᖓ ahanson@nirb.ca. 

 

ᑎᑎᕋᖅᑐᖅ, 

 

 
 

ᕋᐃᔭᓐ ᐱᐊᕐᕆ (Ryan Barry) 

ᐊᖓᔪᖄᖅ ᑐᑭᒧᐊᒃᑎᑦᓯᔨ  

ᓄᓇᕘᒻᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂ  

 
ᐊᔨᖓᓂᒃ ᓇᒃᓯᐅᑎᔭᐅᔪᑦ: ᔅᑏᕙᓐ ᕌᐸᑦ, ᐋᒡᓃᑯ ᐅᔭᕋᒃᑕᕆᐊᖏᑦ  

ᓕᐊᕆ ᑲᓐᓂᐅᓪ, ᐋᒡᓃᑯ ᐅᔭᕋᒃᑕᕆᐊᖏᑦ  

 ᐴᑦ ᑏᓐ, ᓄᓇᕘᒻᒥ ᑐᖓᕕᒃᑯᑦ  

ᑕᓯᕐᔪᐊᕐᒥ ᒎᓗᓯᐅᕈᒪᔪᑦ ᑎᑎᖃᖁᑎᖏᑦ  

 

ᐃᓚᐅᖃᑕᐅᔪᖅ:   ᐊᕕᒃᓯᒪᓂᖓ A:  ᐋᕿᒃᓯᒪᓂᖏ ᑎᒥᐅᔪᑦ ᑐᓂᓯᓂᖏᓐᓄᑦ ᑎᑎᖃᓂᒃ   

ᐊᑦᑕᑎᓯᒪᔪᖅ ᐃᓱᐊᓃᑦᑐᖅ A – ᖃᓄᖅ ᑎᑎᕋᖅᓯᒪᔪᑦ ᐋᖅᑭᒃᓱᖅᑕᐅᓯᒪᓂᖃᕆᐊᖃᕐᓂᖏᓐᓂᒃ 

 

ᖃᐃᑕᐅᓂᐊᖅᑐᑦ ᑎᑎᕋᖅᒪᔪᑦ ᐅᑯᓂᙵ ᐃᓚᓯᒪᒋᐊᓖᑦ: 

 

1. ᓇᐃᒡᓕᒋᐊᖅᓯᒪᔪᑦ ᐅᖃᐅᓯᑦ 

 

ᖃᐃᑕᐅᓂᐊᖅᑐᑦ ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᑦ ᐅᖃᐅᓯᒃᓴᑦ ᑐᑭᓯᐅᒪᓐᓇᑦᓴᐅᑎᒋᔪᓂᒃ ᐃᓗᓕᖃᕆᐊᓖᑦ 

ᐅᖃᐅᓯᐅᓪᓚᕆᒋᐊᖃᕐᓂᐊᖅᑐᓂᒃ ᖃᐅᔨᓴᕈᑕᐅᕈᑕᕆᓂᖓᓂ ᑭᖑᓪᓖᑦᑐᖅ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᕐᒦᑦᑐᑦ (Final EIS).  ᖃᐃᑕᐅᓂᐊᖅᑐᑦ 

ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᑦ ᐅᖃᐅᓯᒃᓴᑦ ᒪᒃᐱᕌᒃ ᒪᕐᕉᒃ ᐅᖓᑖᓂᒋᐊᖃᙱᑦᑐᖅ. 

 

2. ᐃᓗᓕᖏᑦ ᐱᒋᐊᕐᓂᖓᓂ 

 

ᖃᐃᑕᐅᓂᐊᖅᑐᑦ ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᑦ ᐅᖃᐅᓯᒃᓴᑦ ᐃᓗᓕᖏᓐᓂᒃ ᐱᒋᐊᕐᓂᖓᓂᒃ 

ᐃᓚᖃᕆᐊᖃᖅᑐᖅ ᐊᒻᒪᓗ ᐊᒡᒍᖅᑐᖅᑕᐅᓯᒪᓂᖏᓪᓗ ᐅᖃᐅᓯᐅᓂᐊᖅᑐᒨᖓᔭᕆᐊᖃᖅᑐᑦ ᑖᒃᑯᐊ    

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 

ᐅᓂᒃᑳᓕᐅᕐᓂᐊᕐᓂᕐᒥᑦ ᐊᑐᐊᒐᓕᐊᕕᓂᖏᓐᓃᑦᑐᑦ ᐱᓕᕆᐊᖃᕐᓂᐊᕐᓂᕐᒧᑦ ᒪᓕᒃᑕᐅᓗᑎᒃ ᐊᒻᒪᓗᑦᑕᐅᖅ 

ᓇᓗᓇᐃᖅᓯᓯᒪᑦᓯᐊᖅᑎᑦᓯᓗᑎᒡᓗ ᐅᖃᐅᓯᐅᓪᓚᕆᒋᐊᖃᕐᓂᐊᖅᑐᓂᒃ ᑖᒃᑯᐊ ᐃᓗᓕᖏᓐᓂᒃ ᐱᒋᐊᕐᓂᖓᓂᒃ 

ᐊᑖᓂ ᑎᑎᕋᖅᓯᒪᓗᑎᒃ  ᑎᒥᒋᔭᐅᔪᖅ ᐅᖃᐅᓯᕆᓂᐊᖅᑕᖓᓂ  ᑭᖑᓪᓕᕐᒥᑦ ᐃᓄᐃᑦ ᐃᓄᒋᐊᒃᑎᓪᓗᒍ 

ᑲᑎᒪᑎᑕᐅᓕᖅᐸᑕ.  ᓱᓕᓗᑦᑕᐅᖅ ᐅᖃᐅᓯᐅᓪᓚᕆᒋᐊᖃᖅᑐᑦ ᐃᓚᓗᒍ ᑭᖑᓪᓕᕐᒥᑦ ᐃᓄᐃᑦ 

ᐃᓄᒋᐊᒃᑎᓪᓗᒍ ᑲᑎᒪᑎᑕᐅᓕᖅᐸᑕ, ᑕᒪᒃᑯᐊ ᖃᐃᑕᐅᓂᐊᖅᑐᑦ ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᑦ 

ᐅᖃᐅᓯᒃᓴᑦ ᐅᖃᐅᓯᖃᕈᓐᓇᕐᒥᔪᑦᑕᐅᖅ ᐊᓯᖏᓐᓂᒃ ᑎᒥᒋᔭᐅᔫᑉ ᐅᖃᐅᓯᐅᖁᔭᖏᓐᓂᒃ 

ᐊᑐᕐᓂᖃᕐᓂᐊᑐᐊᖅᐸᑦ ᐅᖃᐅᓯᐅᔪᒧᑦ ᐊᒻᒪᓗ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ ᖃᐅᔨᓴᕈᑎᒋᔭᖓᓐᓄᓪᓗ    

ᑭᖑᓪᓖᑦᑐᖅ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᕐᒦᑦᑐᒧᑦ 

ᐱᓕᕆᐊᕆᔭᐅᔪᒪᔪᒨᖓᓂᐊᑐᐊᖅᐸᑕᓗ.   

 

3. ᐱᒋᐊᕐᓂᖓ 

 

ᖃᐃᑕᐅᓂᐊᖅᑐᑦ ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᑦ ᐅᖃᐅᓯᒃᓴᓕᒫᑦ  ᐅᖃᐅᓯᐅᖃᕆᐊᖃᖅᑐᖅ ᑎᒥᒋᔭᐅᔫᑉ 

ᐱᓇᓱᐊᒐᕆᔪᒪᔭᖓᓐᓅᖓᔪᒥᑦ ᑐᕌᕐᕕᒋᓇᓱᐊᖅᑕᒥᓅᖓᔪᒥᑦ ᐊᒻᒪᓗ ᖃᓄᖅ ᐊᒃᑐᐊᓂᖃᕐᒪᖔᕐᓗ 

ᐱᓇᓱᐊᒐᕆᔭᖓᑦ ᐱᓕᕆᐊᕆᔭᐅᔪᒪᔪᑦ, ᑎᒥᒋᔭᐅᔪᓪᓗ ᐱᖁᔭᓕᕆᓂᕐᒧᑦ ᓴᙱᓂᖃᖅᑎᑕᐅᕕᓖᑦ 

ᐃᖃᓗᒑᕐᔪᖕᒥ ᐱᓕᕆᐊᕆᔭᐅᔪᒪᔪᒨᖓᔪᓂᒃ, ᐅᖃᐅᓯᖃᕆᐊᖃᖅᑐᑦ ᓴᙱᓂᖃᖅᑎᑕᐅᕕᒋᔭᒥᓂᒃ ᐊᖕᒧᓪᓗ 

ᑎᑎᕋᕐᓗᓂᒋᑦ ᒪᓕᒐᓕᐊᖑᓯᒪᔪᑦ, ᐱᖁᔭᓕᐊᖑᓯᒪᔪᑦ, ᐊᑐᐊᒐᓕᐊᖑᓯᒪᔪᓂᒡᓗ ᐊᐅᓚᑕᐅᖃᑦᑕᖅᑐᓂᑦ 

ᑎᒥᒋᔭᐅᔪᒧᑦ ᐱᓕᕆᐊᕆᔭᐅᔪᒪᔪᒨᖓᔪᓄᑦ ᐊᑐᒐᐅᓇᔭᖅᑐᓂᒃ.  

 

4. ᐊᑕᐅᓯᓗᐊᒧᑦ ᐅᖃᐅᓯᐅᔪᑦ 

 

ᐊᑐᓂ ᐅᖃᐅᓯᐅᓚᖓᔪᓄᑦ ᑖᒃᑯᓇᓂ ᖃᐃᑕᐅᓂᐊᖅᑐᑦ ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᓂᑦᑐᓂ, 

ᑎᒥᒋᔭᐅᔪᑦ ᐅᑯᓂᙵ ᐊᑐᐃᓪᓇᓚᐅᑎᑦᓯᔭᕆᐊᖃᖅᑐᑦ: 

 

a) ᐅᖃᐅᓯᕆᓂᐊᖅᑐᒨᖓᔪᓂᒃ ᐅᖃᐅᓯᕆᑦᓯᐊᕐᓗᓂᒋᑦ ᑎᑎᕋᐅᑎᒋᔮᖃᖅᑕᖓ ᐊᒻᒪᓗ, 

ᓇᐅᒃᑯᑐᐃᓐᓇᕐᓗ ᖃᖓᑐᐃᓐᓇᖅ ᕈᓐᓇᑐᐊᕈᓂ, ᓇᒥ ᑭᖑᓪᓖᑦᑐᖅ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᐊᕕᓂᕐᒥ (ᑎᑎᕋᖅᓯᒪᔪᒥ, ᐃᓚᖓᑦᑕ 

ᐃᓚᖓᓐ ᑎᑎᕋᖅᓯᒪᔪᖅ ᑎᑎᕋᕆᐊᖃᖅᓱᓂᐅᒃ ᐊᒻᒪᓗ ᓇᓕᐊᖕ ᒪᒃᐱᕌᒦᒻᒪᖔᕐᓗ) ᐅᖃᐅᓯᕆᔭᖓ; 

b) ᐅᖃᐅᓯᐅᔪᖅᑕᖃᕐᓂᕈᓂᓗ  ᐱᓕᕆᐊᖃᕈᒪᔫᑉ ᑎᑎᕋᖅᑕᕕᓂᖏᓐᓂ, ᓇᓗᓇᐃᖅᓯᓯᒪᔭᕿᐊᖃᖅᑐᖅ 

ᐱᓕᕆᐊᖃᕈᒪᔫᑉ ᖃᐅᔨᕕᒋᓯᒪᓕᖅᑕᖓ  (ᖏᑦ) ᐅᖃᐅᓯᕆᓂᐊᖅᑐᒨᖓᖓᓗᑎᒃ; 

c) ᐅᖃᐅᓯᖃᕆᐊᖃᖅᑐᖅ ᑭᙳᓪᓕᖅᐹᒥᑦ ᖃᐅᔨᔭᕕᓂᕐᒨᖓᓗᑎᒃ (ᓗᓂ) ᑎᒥᒋᔭᐅᔪᖅ 

ᐅᖃᐅᓯᕆᓂᐊᖅᑐᒨᖓᖓᓗᑎᒃ, ᐃᓚᖃᕐᓗᓂᓗ ᓱᓇ  ᐱᔾᔪᑎᒋᓪᓗᒍ /ᑐᓴᒐᒃᓴᑏᓪᓗ/ᓱᓇ 

ᐱᔾᔪᑕᐅᑦᓱᓂᓘᓐᓃᑦ ᐃᑲᔪᖅᓲᑎᒋᓗᒍ ᑕᒪᓐᓇ ᐅᖃᐅᓯᐅᒋᐊᖓᓐᓂᒃ; 

d) ᐅᖃᐅᓯᐅᕌᕐᔪᒋᐊᖃᖅᑐᖅ ᖃᐅᔨᒋᐊᕈᑕᐅᒋᐊᒃᑲᓐᓂᕆᐊᖃᕐᓂᖏᓐᓂᒃ ᐅᖃᐅᓯᐅᒃᑲᓐᓂᖁᔭᐅᔫᑉ 

ᐱᒻᒪᕆᐅᓂᖓᓐᓄᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᖅᑐᑦ ᖃᐅᔨᓴᕈᑕᐅᔭᕆᐊᖃᕐᓂᖏᓐᓂᒃ; 

ᐊᒻᒪ 

e) ᐊᑐᓕᖁᔭᐅᔪᕐᓗ  (ᓪᓗ) ᓴᖅᑭᐊᑎᑕᐅᔪᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓄᑦ 

ᓵᖓᓐᓄᐊᖅᑕᐅᓯᒪᔪᑦ   ᐅᖃᐅᓯᕆᓂᐊᖅᑐᒨᖓᖓᓗᑎᒃ. 

 

5. ᓇᐃᒡᓕᒋᐊᖅᑕᐅᓯᒪᓂᖏᑦ ᐊᑐᓕᖁᔭᐅᔪᑦ 

 

ᑭᖑᓪᓕᖅᐹᖅ, ᖃᐃᑕᐅᓂᐊᖅᑐᑦ ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᑦ ᐅᖃᐅᓯᒃᓴᓕᒫᑦ  ᓴᓂᕋᖏᑦᑎᒍᑦ 

ᖃᕐᔪᓕᖅᑐᖅᑕᐅᓯᒪᔭᕆᐊᓖᑦ ᓇᐃᒡᓕᒋᐊᖅᓯᒪᓗᑎᒃ ᐊᑐᓕᖁᔭᐅᔪᓂᒃ ᓄᓇᕘᒥ ᐊᕙᑎᓕᕆᔨᒃᑯᑦ 

ᑲᑎᒪᔨᖏᓐᓄᐊᖅᑕᐅᓂᐊᖅᑐᓂᒃ ᐅᑯᓂᙵ ᐱᔾᔪᑎᖃᖅᑐᓂᒃ:  

 ᑎᒥᒋᔭᐅᔪᑦ ᐊᖏᖃᑎᒌᖕᓂᐊᕈᒥᒡᓘᓐᓃᑦ/ᐊᖏᖃᑎᒌᖕᓂᐊᖏᒃᑯᒥᓂᒡᓘᓐᓃᑦ  ᑭᖑᓪᓕᖅᐹᒥ 

ᐅᖃᐅᓯᐅᔪᓄᑦ ᑭᖑᓪᓕᕐᒥ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 

ᐅᓂᒃᑳᓕᕕᓂᕐᒦᑦᑐᓄᑦ ᐱᔾᔪᑎᖃᖅᑐᓂᒃ ᐊᓯᐊᒍᖔᖅ ᐱᓕᕆᐊᖃᕈᓐᓇᐅᑎᓅᖓᔪᓂᒃ 

ᖃᐅᔨᓴᕈᑎᖃᕈᓐᓇᕐᓂᕐᒧᖓᔪᓄᑦ, ᐊᕙᑎᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ, 

ᐸᓚᐅᒥᔾᔪᑎᒃᓴᓕᐊᖑᓯᒪᔪᓄᑦ, ᖃᓄᑎᒋ ᐊᒃᑐᖅᑕᐅᓯᒪᖃᓯᐅᔾᔭᐅᓇᔭᖅᑐᓄᑦ, ᐊᒻᒪᓗ 

ᓇᐅᑦᓯᖅᑐᕆᐊᖅᑐᖃᑦᑕᕐᓂᐊᕐᓂᕐᒥᒡᓗ – ᐊᒻᒪᓗ ᑕᒪᕐᒥᒃ ᑎᒥᒋᔭᐅᔪᑦ ᓇᓗᓇᐃᕈᑎᒃᓴᑦ 

ᖃᐅᔨᔾᔪᑎᒃᓴᑦ ᐃᑲᔫᖅᓲᑎᒋᓂᐊᖅᑕᓕᒫᖏᑦ  ᐃᓱᒪᒃᓴᖅᓯᐅᕈᑎᒋᔭᒥᓄᑦ; 

 ᑭᖑᓪᓕᖅᐹᒥ ᐅᖃᐅᓯᐅᔪᓄᑦ ᑭᖑᓪᓕᕐᒥ ᐊᕙᑎᒥᐅᑕᓃᑦᑐᑦ 

ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᕕᓂᕐᒦᑦᑐᑦ ᐱᓕᕆᐊᖃᕈᒪᔫᑉ  

ᖃᐅᔨᒪᓕᖅᑕᖏᑦ ᑭᖑᓪᓕᕐᒥ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 

ᐅᓂᒃᑳᓕᕕᓂᕐᒦᑦᑐ ᖃᐅᔨᓴᕈᑎᒋᔭᖓᓐᓄᑦ ᐃᑲᔪᖅᓲᑎᖃᕆᐊᖓᓐᓂᒃ – ᐊᒻᒪᓗ ᑕᒪᕐᒥᒃ ᑎᒥᒋᔭᐅᔪᑦ 

ᓇᓗᓇᐃᕈᑎᒃᓴᑦ ᖃᐅᔨᔾᔪᑎᒃᓴᑦ ᐃᑲᔫᖅᓲᑎᒋᓂᐊᖅᑕᓕᒫᖏᑦ  ᐃᓱᒪᒃᓴᖅᓯᐅᕈᑎᒋᔭᒥᓄᑦ; 

 ᐅᓂᒃᑳᓕᐅᕐᓂᐊᕐᓂᕐᒥᑦ ᒪᓕᒃᑕᐅᖁᔭᕕᓃᑦ ᒪᓕᒡᓗᓂᒋᑦ ᒪᓕᒃᑕᐅᓚᐅᕆᐊᖏᓐᓂᒃ ᑭᖑᓪᓕᕐᒥ 

ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ ᐅᓂᒃᑳᓕᕕᓂᖓᓐᓂ 

ᓴᖅᑭᐊᑎᕆᓂᐊᓵᕐᓗᓂ ᖃᐅᔨᒪᓕᖅᑕᒥᓂᒃ ᑭᖑᓪᓕᖅᐹᓂ– ᐊᒻᒪᓗ ᑕᒪᕐᒥᒃ ᑎᒥᒋᔭᐅᔪᑦ 

ᓇᓗᓇᐃᕈᑎᒃᓴᑦ ᖃᐅᔨᔾᔪᑎᒃᓴᑦ ᐃᑲᔫᖅᓲᑎᒋᓂᐊᖅᑕᓕᒫᖏᑦ  ᐃᓱᒪᒃᓴᖅᓯᐅᕈᑎᒋᔭᒥᓄᑦ; ᐊᒻᒪᓗ 

 ᑐᓴᒐᒃᓴᐅᑏᑦ ᑭᖑᓪᓕᕐᒥ ᐊᕙᑎᒥᐅᑕᓃᑦᑐᑦ ᐊᒃᑐᖅᑕᐅᓯᒪᖃᓯᐅᔾᔭᐅᑐᐃᓐᓇᕆᐊᖃᕐᓂᖏᓐᓄᑦ 

ᐅᓂᒃᑳᓕᕕᓂᑦᑐᓃᑦᑐᑦ ᑐᓴᒐᒃᓴᐅᑎᒃᓴᐅᑦᓯᐊᕈᒥᓇᕆᐊᖏᓐᓂᒃ; ᐊᒻᒪᓗ 

 ᐊᑲᐅᓈᕆᐊᖏᓐᓂᒃ ᓇᐅᑦᓯᖅᑑᑎᖃᕐᓂᐊᓵᕐᓗᓂ ᓇᐅᑦᓯᖅᑑᑎᑦᓯᐊᕙᐅᔪᒥᓇᕆᐊᖏᓐᓂᒃ – 

ᑎᒥᒋᔭᐅᔪᑦ ᓇᓗᓇᐃᕈᑎᒃᓴᑦ ᖃᐅᔨᔾᔪᑎᒃᓴᑦ ᐃᑲᔫᖅᓲᑎᒋᓂᐊᖅᑕᓕᒫᖏᑦ  ᐃᓱᒪᒃᓴᖅᓯᐅᕈᑎᒋᔭᒥᓄᑦ, 

ᐃᓚᖃᕐᓂᐊᕐᓗᓂ ᐊᓯᖔᖓᒍᑦ ᖃᓄᒥᐊᖅ ᓇᐅᑦᓯᖅᑑᑎᖃᖔᕈᓐᓇᕐᖃᑦᑕᕐᓂᐊᕐᒪᖔᖅ 

ᐊᑲᐅᓂᖅᓴᐅᔪᒥᓇᖅᑐᒃᑯᑦ (ᐊᑲᐅᖔᕐᓂᐊᕐᓂᕈᓂ). 

ᐃᓄᒃᑎᑐᓕᖅᑐᒐᐅᓯᒪᔭᕆᐊᓖᑦ/ᑐᓵᔨᑕᖃᕆᐊᖃᕐᓂᖓᓂᒃ 

 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐊᑐᐃᓐᓇᐅᑎᑦᓯᖁᔨᔪᑦ ᐃᓄᒃᑎᑑᓕᖅᑐᖅᓯᒪᔭᕇᖅᑐᓂᒃ 

ᐅᐃᕖᑎᑐᓕᖅᑐᖅᑕᐅᓯᒪᔪᓂᒡᓗ ᖃᐃᑕᐅᓂᐊᖅᑐᑦ ᓇᐃᒡᓕᒋᐊᖅᓯᒪᔪᑦ ᑎᑎᕋᖅᓯᒪᔪᑦ ᐅᖃᐅᓯᒃᓴᓂᒃ.  

ᖃᐅᔨᒪᓂᐊᖅᐳᑦ ᑎᒥᒋᔭᐅᔪᑦ ᓇᖕᒥᓂᖅ ᐃᓄᒃᑎᑑᓕᖅᑐᐃᔨᒃᓴᖅᓯᐅᕆᐊᓖᑦ ᐅᐃᕕᑎᑑᓕᖅᑐᐃᔨᒃᓴᒥᓂᒡᓗ 

ᕿᓂᕆᐊᓖᑦ. 

 

ᐃᓄᒋᐊᒃᑎᓪᓗᒍ ᑭᖑᓪᓖᑦᑐᒥᒃ ᑲᑎᒪᓕᖅᐸᑕ ᐃᓄᒃᑎᑐᑦ ᖃᓪᓗᓈᑎᑐᓪᓗ ᑲᑎᒪᓂᖃᓛᖅᑐᑦ, 

ᑐᓵᔨᑕᖃᓛᖅᑐᖅ. ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦᑕᐅᖅ ᐅᐃᕕᑎᑐᑦ ᑐᓵᔨᑕᖃᖁᔭᐅᓐᓂᕈᓂ 

ᐊᑐᐃᓐᓇᐅᑎᑦᓯᔪᓐᓇᕐᒥᔪᑦ.  ᑐᓴᖅᑎᑕᐅᓂᐊᖅᑯᑦ  ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ ᐅᐃᕕᑎᑐᑦ 

ᑐᓵᔨᖃᕈᒪᔪᖅᑕᖃᖁᔨᓐᓂᖅᐸᑦ  ᐃᓄᒋᐊᒃᑎᓪᓗᒍ ᑭᖑᓪᓖᑦᑐᒥᒃ ᑲᑎᒪᓕᖅᐸᑕ. 

 

ᐃᓚᒋᐊᒃᑲᓐᓂᐊᕐᔪᒡᓗᒍ, ᐊᔾᔨᐅᖏᑦᑐᓂᒃ ᓈᓚᒍᑎᓂᒃ-ᑕᐅᑐᒍᑎᓂᒡᓗ ᐊᑐᐃᓐᓇᐅᑎᑦᓯᖁᔨᔪᖅᑕᖃᕐᓂᖅᐸᑦ    

ᐃᓄᒋᐊᒃᑎᓪᓗᒍ ᑭᖑᓪᓖᑦᑐᒥᒃ ᑲᑎᒪᓕᖅᐸᑕ ᑐᓴᖅᑎᑦᓯᖁᔭᐅᕗᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᓐᓂᒃ  

ᐊᑐᐃᓐᓇᐅᑎᑦᓯᕕᐅᔪᓐᓇᓛᕐᒪᑕ ᑐᒃᓯᖅᑑᑎᓖᑦ ᑕᒪᒃᑯᓂᙵ. 

 

ᖃᓄᖅ ᑎᑎᕋᖅᓯᒪᔪᖅ ᐋᖅᑭᒃᓱᖅᑕᐅᓯᒪᓂᖃᕆᐊᖃᕐᓂᐊᕐᒪᖔᖅ, ᐊᖏᓂᖓ ᑎᑎᕋᖅᓯᒪᔪᑦ ᖃᖓ 

ᖃᐃᑕᐅᕕᖃᓛᕆᐊᖏᓐᓂᒡᓗ 

 

ᑎᒥᒋᔭᐅᔪᑦ ᖃᐃᑕᐅᓂᐊᖅᑐᑦ  ᑎᑎᕋᖅᓯᒪᔪᓂᒃ ᐅᖃᐅᓯᒃᓴᓂᒃ ᐊᓪᓕᕋᐅᔭᕋᓛᓄᐊᖃᖅᓯᒪᔪᓂᒃ 

ᖃᕆᑕᐅᔭᖅᑎᒍᑦ ᐅᖃᓕᒫᖅᑕᐅᔪᓐᓇᖅᑐᓂᒃ.  ᐃᓛᓐᓂᒃᑯᑦ ᖃᕆᑕᐅᔭᐃᑦ ᓱᒃᑲᐃᖃᑦᑕᕐᓂᖏᓐᓂᒃ 

ᐊᖏᓗᐊᕆᐊᖃᔾᔮᖏᑦᑐᑦ ᑕᑭᓗᐊᕆᐊᖃᔾᔮᒐᑎᒡᓗ ᐅᖃᓕᒫᒐᒃᓴᓕᐊᑦ ᖃᕆᑕᐅᔭᖅᑎᒍᑦ 

ᐅᖃᓕᒫᖅᑕᐅᔪᓐᓇᖅᑐᑦ 5 MB ᐅᖓᑖᓂᒋᐊᖃᙱᑦᑐᑦ. 

 

ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐃᖅᑲᐅᒪᖁᔨᕗᑦ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᖏᑦ  ᐅᖃᕈᒪᕗᑦ 

ᑎᒥᒋᔭᐅᔪᓄᑦ ᑭᖑᓪᓖᑦᑐᒥᒃ ᐅᖃᐅᓯᕆᔪᒪᔭᒥᓂᒃ ᑐᓂᓯᖁᔭᐅᑉᓗᑎᒃ ᓄᓇᕘᒥ ᐊᕙᑎᓕᕆᔨᒃᑯᑦ ᑲᑎᒪᔨᔩᓄᑦ 

ᐊᐅᓪᓚᖅᑎᑦᓯᔪᓐᓇᕐᕕᖃᖅᑎᑕᐅᕕᖃᕐᓂᐊᖅᑐᑦ ᑭᒡᓕᖃᖅᑎᑕᐅᕕᖃᕐᓂᐊᕐᓗᓂ ᖃᐅᔨᓴᐅᑦ 

5:00ᒧᐊᖅᓯᐊᕆᓗᒍ ᐅᓐᓄᓴᒃᑯᑦ ᐃᖃᓗᒃᑑᑦᓯᐊᑉ ᖃᐅᔨᓴᐅᑎᐊ ᒪᓕᒡᓗᒍ ᓴᓇᑦᑕᐃᓕᐅᕌᓂᒃᐸᑦ ᔪᓚᐃ  21, 

2014. 

 

 
 

 


